
[bookmark: _GoBack]2026 йил февраль ойи 17 куни, Тошкент вилоят жиноят ишлари бўйича Олмалиқ шаҳар суди, очиқ суд мажлисида, суд биносида
Раислик қилувчи судья М.Туйчиев, 
Судья ёрдамчиси О.Абдувалиевнинг баённома юритувида, тарафлардан - давлат айбловчиси Олмалиқ шаҳар прокурори ёрдамчиси А.Шамсуддинов, судланувчи Ф.Камалова ва унинг ҳимоячи адвокати К.Халкузиев, жабрланувчи С.Бахадировлар иштирокида,
Ўзбекистон Республикаси ЖКнинг 266-моддаси 1-қисми билан айбланган Камалова Фируза Тахировнага нисбатан 1-1110-2601/99-сонли жиноят ишини кўриб чиқди.
Камалова Фируза Тахировна (Kamalova Firuza Taxirovna), 1985 йил 26 декабрда Тошкент вилоятида туғилган, миллати ўзбек, Ўзбекистон Республикаси фуқароси, маълумоти ўрта-махсус, муқаддам судланмаган, оилали, Олмалиқ шаҳрида жойлашган “Универсал азад” стоматологияси ходими, Олмалиқ шаҳар, Улуғбек кўчаси, 104-уй, 38-хонадонда яшайди, жиноят иши бўйича 2025 йил 24 январда муносиб хулқ атворда бўлиш тўғрисидаги “тилхат” тарзидаги эҳтиёт чораси қўлланган, айблов далолатномасини ўз вақтида олган.

А  Н  И  Қ  Л  А  Д  И  :

2025 йил 14 декабрь куни соат 13.20 ларда Тошкент вилояти Олмалиқ шаҳар И.Каримов МФЙ ҳудудидан ўтган автоқатнов йўлида “Сариқ бола питса” кафесига чап томонга бурилиш манёвирини амалга ошираётган давлат рақами 10 L 131 HB бўлган қора рангли “Скода Кодиақ Амбитион” номли автомашина хайдовчиси 26.12.1985 йилда туғилган Камалова Фируза Тахировна ўз йўналишида қарама қарши яъни бурилган йўлидан тўғридан ҳаракатланиб келаётган давлат рақами 10 R 312 FA “Nexia2” автомашинаси ҳайдовчиси 23.08.2003 йилда туғилган Бахадиров Соҳибжон Алоуддин ўғли билан ЙТХ содир этган ва натижада С.Бахадиров тан жароҳати билан Олмалиқ шаҳар тиббиёт бирлашмасига ётқизилган.
Судга оид тиббий экспертизасининг 20.01.2026 йилдаги 51-сонли хулосасига асосан С.Бахадировда бош иккала тизза лат ейиши, пешонасида йиртилган яра, ўнг қўл, 4 кафт суягини ёпиқ силжишсиз синиши каби тан жароҳатлар аниқланганлиги бу тан жароҳатлар ўтмас қаттиқ жисм таъсиридан олинганлиги, муддати кўрикдан ўтувчи ўзи айтган ва қарорда кўрсатилган муддатларда бўлган бўлиши мумкунлиги, бу тан жароҳатлар соғлиқни узоқ 21 кундан ортиқ аммо 4 ойдан кўп бўлмаган муддатга бузулишига сабаб бўлган, белгисига кўра ўртача оғир тан жароҳатлари тоифасига кириши тасдиқланади.
Олиб борилган тергов ҳаракатлари давомида, Ф.Камаловага нисбатан Ўзбекистон Республикаси ЖКнинг 266-моддаси 1-қисми билан қўзғатилган жиноят иши айблов далолатномаси билан судга юборилган
Суд мажлисида судланувчи Ф.Камалова ва жабрланувчи С.Бахадиров судга ариза билан мурожаат қилишиб, мазкур жиноят ишини ярашув асосида тугатишни сўрашган, судланувчи Ф.Камалова томонидан етказилган моддий ва маънавий зарар қоплангани ва жабрланувчидан кечирим сўралгани қайд этилиб, жабрланувчи уни кечирганини, ярашувга хеч ким тазйиқ ўтказмаганлигини кўрсатган.
Суд мажлисида сўроқ қилинган судланувчи Ф.Камалова унга эълон қилинган айбга тўлиқ иқрорлик билдириб, 2025 йил 14 декабрь куни у соат 13.20 лар атрофида ўзига тегишли бўлган давлат рақами 10L131HB бўлган қора рангли “Скода Кодиақ Амбитион” номли автомашинасида Олмалиқ шаҳар “Ковровий” ёнидан ўтган автоқатнов йўлидан ҳаракатланиб кетаётганини, шундан сўнг у “Сариқ бола пицца” кафеси томонга бурилиши керак эканлиги,  шу сабабли у автомашиналар йўқлигига эътибор бериб чапга бурилмоқчи бўлиб ҳаракатни бошлаганлигини, шундан сўнг у бурилиб, йўлдан автомашинлар ўтмаётганлигига ишонч ҳосил қилиш мақсадида йўлга қараш учун тўхтаганлигини, қараган вақтида унга автомашина келмаётгандай туюлганлигини ва у “Сариқ бола пицца” тарафга бурилганлигини, шу вақтда сигнал овозини эшитганлигини, сўнг йўлга қараган вақтида қора “Nexia-2” унга  қаттиқ урилганлигини, шундан сўнг у  автомашинадан тушган вақтида қора рангли “Nexia-2” автомашинаси пачоқ ҳолатда турганлигини кўрганлигини, шундан сўнг “Nexia-2” автомашинаси хайдовчисини тез ёрдам олиб кетганлигини, ҳодиса жойига ИИБ ҳодимлари етиб келиб ҳолат юзасидан хужжатлар расмийлаштиришганлигини, ҳозирда жабрланувчига етказилган моддий зарар тўлиқ қопланганини, жабрланувчи билан ярашиб олгани, жабрланувчининг унга нисбатан ҳеч қандай даъвоси йўқлигини, ишни ярашув асосида тугатишни сўради.
Суд мажлисида сўроқ қилинган жабрланувчи С.Бахадиров судга қуйидагиларни, у 2025 йил 14 декабрь куни соат 13.20 ларда Тошкент вилояти Олмалиқ шаҳар И.Каримов МФЙ ҳудудидан ўтган автоқатнов йўлидан Олмалиқ шаҳрида жойлашган “Кавравой” томонга ўзи бўлиб тўлашга олган автомашинаси давлат рақами 10R312FA “Nexia-2” автомашинасида бир ўзи кетаётган эканлигини, шу вақтда унинг тезлиги 60-70 км/соатда эканлигини, у ушбу йўлдан ҳарактланиши давомида “Сариқ бола пицца” кафесига бурилиш йўлига етмасдан унга кейнчалик таниш бўлган “Скода Кодиақ Амбитион” номли автомашина хайдовчиси Ф.Камалова “Сариқ бола пицца” кафесига бурилиш манёвирини бошлаб секин ҳаракатлана бошлаганлигини, тартиб бўйича у унинг йўлига етганда у асосий йўлдан келаётгани учун уни ўтказиб юбориб сўнг у “Сариқ бола пицца” кафесига томонга бурилиши керак эканлигиини, лекин у унга яқин қолганда бирдан бурилиб юборганлигини, шундан сўнг у унинг автомашинасини ўнг олд ён қисмини ўзининг автомашинаси чап олд қисми билан бориб урганлигини ва натижада қўли қаттиқ лат еб шифохонага тушиб қолганлигини, ҳозирги кунда унга етказилган зарар тўлиқ қопланганлигини, судланувчи билан ярашиб олишгани, судланувчига нисбатан хеч қандай даъвоси йўқлигини, ишни ярашув асосида тугатишни сўради.
Дастлабки тергов органи томонидан судланувчи Ф.Камаловага нисбатан Ўзбекистон Республикаси ЖКнинг 266-моддаси 1-қисми билан айблов далолатномаси тузилиб, жиноят иши мазмунан кўриб чиқиш учун судга юборилган.
Ўзбекистон Республикаси ЖКнинг 661-моддасига мувофиқ, ЖКнинг 266-моддаси 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, ярашилганлиги муносабати билан жиноий жавобгарликдан озод этилиши мумкин.
Суд жабрланувчи С.Бахадиров ва судланувчи Ф.Камалованинг ярашув тўғрисидаги аризаларини жиноят иши ҳужжатлари билан ўрганиб, ишда қатнашаётган прокурорнинг судланувчи Ф.Камалова ва жабрланувчи С.Бахадиров ярашганлик муносабати билан жиноят ишини тугатиш ҳақидаги фикрларини эшитиб, судланувчи Ф.Камалова айбига ихтиёрий иқрорлиги ва етказилган зарарнинг тўлиқ қопланганлиги, жабрланувчи ва айбланувчига бирон-бир тазйиқ бўлмаганлиги, ярашув судланувчи ва жабрланувчининг хоҳишлари билан бўлаётганлиги ҳамда ЖКнинг 169-моддаси 1-қисмида назарда тутилган жиноят ЖКнинг 661-моддасига мувофиқ, ярашувга тушишини инобатга олиб, судланувчи Ф.Камаловага нисбатан юритилган жиноят ишини ярашганлик муносабати билан тугатишни лозим топди.
Шу билан бирга, суд жабрланувчи С.Бахадировга ЖПКнинг 583-моддаси 5-қисмига асосан ушбу ярашув суд томонидан тасдиқлангандан сўнг у мазкур иш бўйича иш юритишни қайта тиклаш тўғрисидаги илтимоснома бериш ҳуқуқини йўқотишини тушунтиришни лозим топди.
Ўзбекистон Республикаси ЖПКнинг 84-моддаси 4-қисми, 585-586 моддаларига амал қилиб, суд 

А Ж Р И М    Қ И Л Д И :

Ўзбекистон Республикаси ЖКнинг 266-моддаси 1-қисми билан судланувчи Камалова Фируза Тахировна (Kamalova Firuza Taxirovna)га нисбатан жиноят иши ярашилганлиги муносабати билан тугатилсин.
Ф.Камаловага нисбатан қўлланилган муносиб хулқ атворда бўлиш тўғрисидаги “тилхат” тарзидаги эҳтиёт чораси бекор қилинсин.
Жабрланувчи С.Бахадировга мазкур иш бўйича иш юритишни қайта тиклаш юзасидан илтимоснома бериш ҳуқуқи йўқотилганлиги тушунтирилсин.
Ажрим устидан 10 сутка ичида Тошкент вилоят суди жиноят ишлари бўйича судлов ҳайъатига апелляция тартибида шикоят берилиши ёки протест келтирилиши мумкин.

Раислик қилувчи			(имзо)			М.Туйчиев
Нусхаси аслига тўғри:
